
A K T U A L

“Böyük manipulyator”
M ar k  E N D E V E L D
�əvvəO৻ Tə]Ht৻Q |təQ Va\OaUÕQGa� 

Brijit Makronun nüfuzlu tanışlarının 
siyahısına bir adamı da əlavə etmək la-
zımdır – -ak Att ali. Brijit, əvvəl onu Em-
manuellə tanış edir. Sonra Fransua Mitt 
eranın bu keçmiş məsləhətçisindən xahiş 
edir ki, onun gənc ərini Fransua Hol-
land ilə görüşdürsün. Elə bu dövrlərdə 
Makronlar cütlüyü sonradan Emmanue-
lin yaxın dostuna çevrilən, sənayeçi Hen-
ri Hermanddan mənəvi dəstək və maliyyə 
yardımı alır. Geniş ictimaiyyətə o qədər 
də məlum olmayan, 1924-cü ildə kiçik 
bir tacir ailəsində doğulan, hal-hazırda 
milyonçu olan bu adam vaxtilə Mişel 
Rokard (keçmiş Baş nazir) üçün də ma-
liyyə dəstəkçilərindən biri olub. Makron 
onunla 2002-ci ildə Bove prefekturasında 
ilk dəfə staj keçəndə tanış olub. Bu iki 
şəxs çox tez bir zamanda yaxın dostlara 
çevrilirlər. Aralarındakı yaş fərqinə bax-
mayaraq Makron hər yerdə deyir ki: “O 
mənim ən yaxın dostumdur...”. Hermand, 
həqiqətən də gənc dostu üçün şəxsi tele-
fon kitabçasını açır və bir neçə il sonra 
onu Mişel Rokard ilə görüşdürür. 200�-ci 
ildə Brijit ilə nikah kəsdirəndə, Emmanu-
el ona şahid olmağı təklif edir. “Bu sev-
gililər çox çətin sınaqlardan keçiblər”, 
– deyən bu yaşlı adam 2015-ci ildə bizə 
etiraf edir ki: “Emmanuelə Brijitlə evlən-
məyi mən məsləhət gördüm...”. Qəribə 
etirafdır... Onların toy mərasimi Tuket 
kurortunda, lüks Vestminster hotelində 
təşkil edilir. Bu dəbdəbəli toyun xərcinin 
xeyli hissəsini, səxavətli miyoner, bəyin 
dostu Henri Hermand çəkir. Emmanuel 
ilə Brijit ilk mənzillərini alanda da qoca 
milyonçu onlara 550 000 avro məbləğin-
də borc verir.

+akimiyyətə aşiq olanlar
“Emmanuel Makronu başa düşmək 

üçün başlıca şərt onun arvadı Brijitdir. Bu 
qadının ərinin yanında xüsusi və çox mü-
hüm bir rolu var...”, – bu sözləri 2014-cü 
ildə gənc maliyyə müfəttişini neçə illər 
əvvəl tanıyan, biznes sahəsində əvəzsiz 
məsləhətçi sayılan Alan Mink deyir. O 
zamanlar Brijit Makronun, ərinin siyasi 
karyerasında nə qədər əhəmiyyət kəsb 
etdiyini yalnız onları çox yaxından tanı-
yan adamlar bilirdi. 2014-cü ilin yayında 
Alan Minkin evində təşkil olunan şam 
yeməyi zamanı Fransanın gələcək birin-
ci xanımı stol arxasındakılara müraciətlə 
deyir ki: “Mənim ərim prezidentliyə na-
mizədliyini 201�-ci ildə verməlidir...”. 
Stol arxasında oturanların bir çoxu ona 
məsləhət görür ki, yaxşısı budur Emma-
nuel 2022-ci ili gözləsin, çünki hələ çox 
gəncdir. “...yox biz 2022-ci ilə qədər göz-
ləyə bilmərik. Çünki bizdə böyük prob-
lem var. O problem də mənəm, mənim 
sir-sifətimdi... Ona görə də biz tələsməli-
yik”, – deyə gələcək birinci xanım qətiy-
yətlə cavab verir.

Brijit ilə Emmanuel həm emosional 
tərəfdən bir-birinə bağlıdırlar, həm də 
siyasi tərəfdən. Onlar hakimiyyət cütlü-
yüdürlər. Onlar birlikdə siyasi mövzuları 
müzakirə edir, fikir mübadiləsi aparır və 
bir-birinə məsləhət verirlər. Elə olub ki, 
onlar bütün gecəni səhərə qədər yatmayıb 
ölkədəki sosial təminat problemini müza-
kirə ediblər. Amma Emmanuel Makron 
diqqət mərkəzində olanda, həyat yoldaşı 
çalışır ki, ona kölgə salmasın. Belə anlar-
da Brijit arxa planda qalmağı üstün tutur. 
Hələ əvvəllər əyalətdə – Amiyən şəhə-
rindəki liseydə, Brijit Emmanuelin dram 
müəllimi olanda ona həmişə baş rollar ve-
rirdi. Mediadan və siyasi arenadan kənar 
işlərdə Brijit yalnız ərini bir həyat yoldaşı 
kimi dəstəkləyir... İqtisadiyyat Nazirli-
yində Brijit nazir ərinin professional hə-
yatında yaxından iştirak edir. Ancaq nazir 
“Times” qəzetinə müsahibəsində qeyd 
edir ki, “həyat yoldaşım nazirlikdən maaş 
almır. Onun İqtisadiyyat Nazirliyində heç 
bir rəsmi funksiyası yoxdur”. Makronun 
ətrafındakılar da mətbuatda bir ağızdan 
deyirlər ki: “düzdür, nazirin arvadı rəs-
mi iclaslarda iştirak edir, ancaq sadəcə 
olaraq, ərinin gündəlik iş cədvəlini daha 
yaxşı idarə etmək üçün...”.

Əslində isə hər şey tərsinədir. Brijit 
Makron İqtisadiyyat Nazirliyində hər 
şeyə burnunu soxur, hər işə qarışır, hər 
məsələ barəsində öz fikrini bildirir: kimi 
hansı vəzifəyə götürmək lazımdır, kimi 
hansı işdən uzaqlaşdırmaq lazımdır... o, 
hətta siyasi və iqtisadi strategiya ilə bağlı 

da öz fikirlərini deməkdən çəkinmir. (�) 
201�-cı ilin yayında Hərəktdə� hərəkatı 
təzə-təzə relsə düşəndə və İqtisadiyyat 
naziri Makron istefa verib-verməmək 
haqqında götür-qoy edəndə, ətrafındakı-
lara deyir: “Heç bilmirəm istefa verim, ya 
yox? Görəsən, altı aydan sonra prezident 
seçilə bilərəm? Deyirəm, bəlkə, hələ tez-
dir... heç indi istefa verməyim...

2022-ci ili gözləyim?..”. O vaxt Brijit 
onu dilə tutur ki, hökmən 201�-ci ildəki 
prezident seçkilərinə namizədliyini irəli 
sürsün. Gələcək birinci xanım medianın 
ərinə təzyiqini, ona olunan şəxsi və siyasi 
hücumları o qədər də vecinə almır. Onla-
rın yaxın dostlarından biri etiraf edir ki, 
“bu ər-arvad sözün əsl mənasında haki-
miyyətə aşiqdirlər”.

1arkotik kimi bir şey
Bu ümumi atmosfer, bu zirvələri fəth 

etmək iştahı, kimlərdənsə intiqam almaq 
arzusu, bəziləri demişkən, kimlərəsə ya-
nıq vermək istəyi onları get-gedə bir-bi-
rinə daha çox bağlayır. Bu cütlük yaxşı 
tapışıb. Emmanuel Makron hər yerdə 
təkrar edir ki: “Brijit mənəm... mən də 
Brijit”.

“Onlar iki bədəndə bir qəlbdirlər”, – 
deyə bu cütlüyün yaxın dostlarından biri 
rişxəndlə gülür. Onların başqa bir yaxın 
adamı ehtiyatla bizə dedi ki: “Brijitin si-
yasi ambisiyası Emmanuelinkindən daha 
çoxdur”. Seçki kampaniyası zamanı bunu 
hamı hiss etdi. Odur ki, onların yaxın 
çevrəsində olan adamlardan biri daha 
dəqiq analiz verir: 

“Emmanuel fenomenini Brijit yarat-
dı. Onda prezident olmağa həvəs oyadan, 
ona ilham verən, onda hakimiyyətə istək 
aşılayan, bir sözlə, onu adam edən Brijit 
oldu. Onun taleyini də Brijit yazdı. Ona 
görə də, Emmanuel hər şeyə görə ona 

borcludur...”. Prezident seçkilərinin bi-
rinci turundan sonra Emmanuel Makron, 
kampaniyasının bütün üzvləri qarşısında 
arvadına bu sözlərlə təşəkkür edir: “... 
Brijitə, birinci növbədə həmişə yanım-
da olan Brijitə təşəkkür edirəm... Onsuz 
mən, mən olmazdım...”. Onun bu sözlə-
rindən sonra seçki kampaniyasının üzvlə-
rindən biri yanındakına tərəf əyilib isteh-
za ilə pıçıldayır: “Makronun həyatını kim 
idarə edir? Özü, yoxsa arvadı?”.

Həyat yoldaşı çox nadir insanlar-
dan biridir ki, Emmanuel Makron onu, 
həqiqətən, diqqətlə qulaq asır və ona yüz 
faiz etibar edir. Hər ikisinin xasiyyəti 
ağır olduğundan, hər ikisi tərs, ancaq öz 
dediyini eləyən adam olduğundan, onlar 
həqiqəti bir-birinin üzünə kobud şəkildə, 
filtrdən keçirmədən deməyi bacarırlar. 
Brijit Emmanueli əks etdirən güzgüdür. 
Emmanuel ona baxıb özünü görür. Ar-
vadı onun üçün narkotik kimi bir şeydir. 
Seçki kampaniyasının pərdə arxasında, 
mərkəzi siyasi rolu əsasən Brijit oynayır. 
O, ətrafına “dostlarından” ibarət başqa 
bir kampaniya yığıb, paralel olaraq on-
larla da təşviqat aparır. Onun dostları ara-
sında “Challenges” qəzetinin jurnalisti 
Brüno Roje-Peti, eləcə də Bertrand Dele 
kimi siyasətçi var. Teleqram elektron-me-
saj platforması vasitəsilə onlar Brijitə 
hansı strategiyanı tutmaq və necə inkişaf 
etdirmək haqında məsləhətlər verirlər. 
Arvadının “dostları” öz qəhrəmanlarının 
mediadakı imicini qaldırmaq və seçicilər-
lə görüşlərini planlaşırmaqla məşğul olur. 
201�-cı ilin payızında Brijit Makron əri-
nin öz prezidentlik macəraları haqqında 
yazıb çapa hazırladığı Revolution (İnqi-
lab) kitabının əlyazmasını dəfələrlə oxu-
yur, bəzi hissələrini dəyişdirir, bəzi fəsil-
ləri yerli-dibli dəyişib özü bildiyi kimi 
yazır. Arvadı Emmanuel Makronun bir 
çox çıxışlarını da, necə deyərlər, redaktə 
edir, bəzi hissələrini pozur, bəzi hissələri-
ni artırır. “Brijit ərinin prezident kampa-
niyası vaxtı təşviqat sisteminin döyünən 
ürəyi idi”, – deyə onlara könüllü kömək 
göstərən seçicilərdən biri etiraf edir. Hət-
ta həddindən artıq vacib və siyasi cəhət-
dən həssas məsələlərdə belə Brijit şəxsən 
özü qərar qəbul edir, məsələn, namizədin 
xarici ölkələrə səfərləri, hansı ölkənin 
prezidenti ilə nə vaxt görüşməyi, onunla 
hansı problem barədə danışmağı arvadı 
ona məsləhət görür. Seçkilərin ikinci tu-
rundan sonra Brijit prezident seçilən ərini 
də yanına alıb axırıncı dəfə seçki kampa-
niyasının baş qərargahına baş çəkir, kam-
paniyanın hər bir üzvünə seçkilər zamanı 
göstərdikləri köməyə görə ayrı-ayrılıqda 
təşəkkür edir.

(ardı var)

Sülhsevər dövlət və sülhsevər region
İlk baxışdan “sülhsevərlik” anlayışı sadə görünür. Lakin onun 

politoloji anlamını müəyyən etmək kifayət qədər çətindir. Qarşıya 
“dövləti hansı keyfiyyətlərinə görə sülhsevər adlandırmaq olar?” 
və ya “hansı kəmiyyət göstəriciləri dövləti sülhsevər edir?” kimi 
suallar çıxır. Eyni məntiqlə sülhsevərliyin politoloji anlamını regi-
onal miqyasa proyeksiya etməyin ciddi elmi kriteriyalarını müəy-
yən etmək ehtiyacından bəhs etmək mümkündür. Yəni sülhsevərli-
yin elmi və politoloji anlamı aktuallığını saxlamaqdadır.

Başqa tərəfdən, dövlətin və ya dövlətlər qrupunun sülhsevərli-
yi ilə bağlı müşahidə edilən spekulyasiyalar bu anlayışı son dərə-
cə qeyri-müəyyən etmişdir. İndi böyük dövlətlərin hər biri “sül-
hsevərdir”, çünki atdıqları addımların hamısına öncədən “insan 
haqlarının təmini”, “sülhün bərpası”, “terrorun qarşısının alınma-
sı” və s. kimi epitetləri “yapışdırırlar”. Nəticədə nədənsə başqaları-

nın torpaqlarını işğal edən “sülhsevər” olur və ya müstəqil dövlətin 
daxili işinə qarışmaq da sülhsevərlik sayılır və s. 

Burada başqa bir problem faktiki olaraq kiçik və zəif dövlət-
lərdən hansılarınınsa daha sülhsevər obrazını yaratmaq cəhdləri 
ilə bağlıdır. Təəssüf ki, bu təhlükəli işlərlə həm böyük dövlətlərin 
bəziləri, həm də reytinqli təşkilatlar məşğul olurlar. Bunun nü-
munəsini  bir qədər sonra göstərəcəyik. İndi bu cür yanaşmanın 
potensial geosiyasi riski üzərində dayanaq.

Məsələ onunla bağlıdır ki, süni olaraq hansısa kiçik, zəif, la-
kin mahiyyəti təcavüzkarlıq olan dövləti sülhsevər kimi qələmə 
vermək bütövlükdə qlobal miqyasda geosiyasi və siyasi-hərbi 
ab-havanı qeyri-müəyyənliyə sürükləmək deməkdir. Müxtəlif bə-
hanələrlə dünyada gərginliyi saxlamaqdır. Sülh adından istifadə 
edərək kimlərəsə özlərinin eqoist şəxsi siyasi və geosiyasi-hərbi 
maraqlarını təmin etməsinə münbit şərait yaratmaqdır. 

Bununla yanaşı, məhz belə süni mühit yaradanların dünyaya 
hakim kəsilmək nəfsi həqiqi mənada sülhün təmin edilməsinə cid-
di əngəllər yaradır. Bütün bunlara görədir ki, indi siyasi liderlər 
qlobal xaosdan, idarəedilən geosiyasi qarışıqlıqdan, bəşəriyyətə 
fundamental təhdidlərdən, ümumiyyətlə, dünyanın mövcud olma-
sına yaranan risklərdən bəhs edirlər.

Onda avtomatik olaraq həqiqi mənada “sülhsevər dövlət kim-
dir, onun ktriteriyaları hansılardır və prinsipcə sülhsevərlik müm-
kündürmü?” kimi politoloji və fəlsəfi xarakterli suallar ortaya 
çıxır. Bununla bağlı dünya təcrübəsi mövcuddurmu?

Bu suallara cavab əsasında ümumiləşdirmə edib “sülhsevər 
region” haqqında danışmağın elmi, fəlsəfi və politoloji əsası var-
dırmı? Məsələ onunla bağlıdır ki, adi məntiqlə dövlətdən dövlətlər 
qrupuna və oradan da bütöv regional miqyasa coğrafi baxımdan 
fikir keçidi etmək olar. Lakin əsaslı fəlsəfi və ya politoloji anlamda 
bu keçidi dərk etmək tamamilə fərqli yanaşma və çalışma tələb 
edir. Bu baxımdan həqiqi mənada sülhsevər region ifadəsi tam ay-
dın deyildir. Hazırkı geosiyasi şəraitdə, ümumiyyətlə, bunun müm-
kün olub-olmaması müzakirə olunmalıdır. 

Sualların belə qoyuluşundan iki istiqamətdə fikir yürütmək 
olar. Birincisi, hazırda dünya miqyasında hansı təcrübə mövcud-
dur? İkincisi, Azərbaycan Respublikası sülhsevər dövlət kriteriya-
ları kontekstində təcrübə təklif edə bilirmi? Yığcam desək, Azər-
baycan hansı parametrlər çərçivəsində “sülhsevər dövlət” ifadəsinə 
anlam verir? Öncə, dövlətlərin sülhsevərliyi kriteriyaları ilə bağlı 
dünya təcrübəsinə baxaq. 

Sülhsevərliyin Qlobal İndeksi 
Sülhsevərliyin Qlobal İndeksi (GP,) 200�-ci ildən tərtib olu-

nur. O, bütövlükdə dövlətin özünün zorakılığının və zorakılıq 
qorxusunun olmamasını qiymətləndirir. Onun iki aspekti vardır. 
Biri dövlət daxilində zorakılığın olmamasıdır. Digəri isə dövlətin 
kənardan ola biləcək zorakılıqlara hazırlıqlı olmasıdır. Bura başqa 
kriteriyalarla yanaşı, “qonşu ölkələrlə münasibətlər” də daxildir. 

Burada digər kriteriyalar üzərində dayanmaq imkanı yoxdur. 
Onların sırasında dövlətin silahlanma dərəcəsi, münaqişələrə mü-
nasibəti, beynəlxalq səviyyədə münaqişələrdə iştikarı və s. kimi 
göstəricilər daxildir. 

Onu deyək ki, 200�-201�-ci illər üzrə GP, reytinqində Ermə-
nistan Azərbaycandan öndə göstərilmişdir (Ermənistan 120-ci yer, 
Azərbaycan 132-ci yer). Ermənistan hətta ABŞ-dan “daha sül-
hsevərdir” (Amerika 121-ci yer). İsrail 14�-cı, Türkiyə 149-cu, 
Rusiya 154-cü, Suriya 1�3-cü yerlərdədirlər. Reytinqdə ilk sıraları 
isə İslandiya, Yeni Zelandiya və Avstriya tuturlar. Ümumilikdə 1�3 
dövlətin “sülhsevərlik” dərəcəsi göstərilmişdir. 

Reytinqlə bağlı mütəxəssislərin fikirləri də müxtəlif bey-
nəlxalq analitik mərkəzlərdə verilir (məsələn, Rusiyanın RSDM-
də). Bu o deməkdir ki, beynəlxalq miqyasda GP, reytinqinə ciddi 
münasibət mövcuddur. Ancaq cədvəl göstərir ki, burada obyektiv-
lik və ədalətlilik gözləniləndən çox aşağı səviyyədədir. Reytinq 
tərtibçiləri (Sidney 8niversiteti və digərləri) universal kriteriyalar 
müəyyən edə bilməmişlər və üstəlik, informasiyaları birmənalı və 
obyektiv qiymətləndirə bilməmişlər. 

Nümunə kimi göstərə bilərik ki, Ermənistan həm qonşu dövlə-
tin ərazisinə hərbi təcavüz etmişdir, həm də silahlanmaya çox fikir 

vermişdir. Onun hərbi hissələri 30 ildən çox Azərbaycan ərazisin-
də vardı və oradan onu heç bir danışıq və təşkilat çıxara bilmir-
di. Ermənistan Cənubi Qafqazda daxili zorakılığı ən yüksək olan 
ölkədir. Hətta onun prezidenti olmuş Levon Ter-Petrosyan indi 
fəxarətlə danışır ki, “azərbaycanlıları necə və hansı məqsədlə qov-
muşlar”. Yəni bu məqam erməni siyasi şüurunda təcavüzkarlığı, 
qonşu ölkələrə zorakı münasibəti avtomatik olaraq nümayiş etdirir. 

Ermənistan həm də Türkiyə və Gürcüstana ərazi iddiasında 
olan ölkədir. İrəvan mədəni irslərə də əsassız olaraq iddia etməkdə-
dir. Onun Konstitusiyasında hələ də qonşu dövlətlərə - Azərbaycan 
və Türkiyəyə ərazi iddiası qalmaqdadır. Hətta Azərbaycan rəsmi 
surətdə həmin iddiaların Konstitusiyadan çıxarılmasını tələb edir, 
lakin rəsmi İrəvan müxtəlif bəhanələrlə həm boyun qaçırır, həm də 
təcavüzkarlığa, silahlanmaya rəvac verə biləcək əlavə, dolayı və 
qondarma yollar axtarır. 

Bunlar onu göstərir ki, reallıqda Ermənistan dünyanın ən aq-
ressiv, təcavüzkar və militarizasiya səviyyəsi yüksək olan dövlət-
lərindən biridir. Onun GP, kimi reytinqlərdə, ümumiyyətlə, yeri 

olmamalıdır. Ancaq bunun əksini həmin reytinq cədvəllərindən 
görürük. 

Buradan “sülhsevər dövlət” obrazının reallıqda GP,-ya çox 
az aiddiyyatı olduğu nəticəsini çıxara bilərik. Yəni avtomatik ola-
raq problem başqa, alternativ ola biləcək kriteriyalar və fəaliyyət 
istiqamətləri axtarışına fokuslanmış olur. Bu prizmada sülhsevər 
dövlət və sülhsevər region anlayışlarının təhlili geosiyasi trendlər 
aspektində ciddi təhlil tələb edir. Bununla bağlı Azərbaycan təcrü-
bəsini necə xarakterizə etmək olar? 

Sülhsevərliyin Azərbaycan nümunəsi   
Biz məsələni ciddi fəlsəfi, elmi və politoloji kontekstdə məhz 

bu cür qoya bilərik. Səbəbi onunla bağlıdır ki, Azərbaycan Res-
publikasının müasir mərhələdə həmin istiqamətdə 30 ildən çox 
təcrübəsi vardır. 

Birinci arqument ondan ibarətdir ki, Azərbaycan müstəqilliyini 
əldə edəndən sonra heç bir qonşu dövlətə qarşı təcavüzkarlıq et-
məmişdir və beynəlxalq münaqişələrə qarışmamışdır. Heç bir nü-
maqişəni alovlandırmamışdır. Əksinə, hətta 1991-1993-cü ilin bi-
rinci yarısı müddətində daim özünü kənar təsirlərdən, münaqişəyə 
təhrik edən hərəkətlərdən qorumuşdur. Lakin 1993-cü ilin ikinci 
yarısına qədər bunu xaotik formada reallaşdırmağa cəhdlər etmiş-
dir – sistemli və düşünülmüş fəaliyyət planı, təəssüf ki, yox idi. 
Heydər Əliyev xalqın təkidi ilə yenidən hakimiyyətə gəldikdən 
sonra Azərbaycan Respublikası davamlı, düşünülmüş və sistemli 
sülhsevər siyasət yeritmişdir. Onun da konkret əlamətləri vardır. 
Həmin əlamətlər Heydər Əliyevin müstəqil dövlət quruculuğu 
konsepsiyasının mühüm parametrləri sırasına daxildir. 

Çox əhəmiyyətlidir ki, Heydər Əliyevin sülhsevər dövlət iden-
tifikasiyası birbaşa regional və qlobal geosiyasi trendlərin mən-
tiqi və prosessual xüsusiyyətləri ilə sıx bağlıdır. Yəni Azərbaycan 
Cənubi Qafqaz dövləti kimi sülhsevərliyini postsovet məkanında 
ilk olaraq geosiyasi yeniləşmə kontekstində götürmüşdür. Burada 
məntiqi bağlılıq mükəmməl şəkildə özünü göstərir. 

Azərbaycan sülhsevərliyə dövlət olaraq hər şeydən öncə, daxi-
lində münaqişəsiz və qarşıdurmasız cəmiyyət modeli yaratmaqla 
yanaşır. Bunu təmin etmək üçün bir neçə istiqamətdə qarşılıqlı 
əlaqədə fəaliyyət göstərməyə başlamışdır. 

Birincisi, azərbaycançılıq məfkurəsi vətəndaşları eyni birlik 
ideyası ətrafında birləşdirmişdir. Cəmiyyətdə azərbaycançılıq apa-
rıcı inteqrativ faktora çevrilmişdir. Bu da inklüziv olaraq cəmiy-
yətdə münaqişəsiz və risksiz mühit yaratmağa imkan vermişdir. 

Digər faktor multikulturalizmdir. Bu dəyər azərbaycanlıların 
bütün mədəni fərqlilikləri vahid cəmiyyət kontekstində bütövləş-
dirməsinə şərait yaratmışdır. Multikulturallıq cəmiyyətdə mövcud 
olan hər bir mədəni özəlliyin vahid ortaq sistemdə tam hüquqla 
varlığını saxlamağa lazım olan mühiti yaratmışdır. 

Bununla beynəlxalq kriteriyaların da tələb etdiyi daxili mü-
naqişəsiz və ziddiyyətsiz bütöv cəmiyyət nümunəsini formalaşdır-
maq üçün zəruri şərtlər ödənmişdir. 

Nəhayət, sülhsevərliyin daxili aspektdə güclü təminatçıların-
dan biri kimi hüquqi normativlərin müəyyən edilməsini göstərmək 
olar. Azərbaycanda 1995-ci ildə yeni Konstitusiyanın qəbulu buna 
nail olmaq üçün lazım olan münbit hüquqi baza yaratmışdır. 

Beləliklə, Azərbaycanın sülhsevərliyinin əsas daxili kriteri-
yaları azərbaycançılıq, multikulturalizm və qanunun aliliyi kimi 
müəyyən edilmişdir. Bu üç sferanın qarşılıqlı əlaqəsi özlüyündə 
müstəqil Azərbaycan dövlətinin aqressiv olmayan, hüquqa, insan 
haqlarına, mədəniyyət müxtəlifliyinə, vahid ideoloji yönə malik 
cəmiyyətə əsaslandığını göstərməkdədir. Sülhsevərliyin bu başlı-
ca kriteriyalarının həyata keçməsi milli ideya vasitəsi ilə mümkün 
olmuşdur. Bununla milli ideya sülhsevərliyin əsas reallaşma mexa-
nizmi kimi qəbul edilə bilər. 

Buradan Azərbaycanın sülhsevər dövlət kimi əsas xüsusiyyəti-
nin əhəmiyyətli bir cəhətini müəyyən etmək olar. Həmin cəhət sül-
hsevərliyin daxili kriteriyaları reallaşdırma mexanizmi kimi milli 
ideyanın xilasediciliklə birliyi, qonşu xalqlara tolerant münasibəti, 
daim dialoqa hazır olmağı özündə ehtiva edən və həmin əsasda 
regional sülhsevərliyin möhkəm təməlini yaradan dəyər olaraq 
təsəvvür edilməsinə imkan yaradır.      

